
                                                                 

                                                             

ACTA  DA  SESIÓN  ORDINARIA  CELEBRADA  POLA  COMISIÓN  INFORMATIVA 
PERMANENTE DE ECONOMÍA E FACENDA E ESPECIAL DE CONTAS, O DÍA 23 
DE XULLO DE 2013 ÁS 13.00 HORAS.

Sendo as trece horas (13.00) do día 23 de xullo de 2013, reúnese en sesión ordinaria 
convocada ao efecto a Comisión Informativa Permanente de Economía e Facenda e 
Especial  de  Contas,   coa  asistencia  das/os  concelleiras  /os  que  de  seguido  se 
indican. 

Concelleiras/os asistentes:

Vocais:

Grupo municipal popular Grupo municipal socialista Concelleiras/os non adscritas/os

Alfredo Taboada Alvelo José Manuel Miñones Conde Mª Pilar Candocia Pita

Francisco Villaverde Marcos Xosé Anxo Doval Rey

Manuel J. Ferreiro Santiago

Alfonso Rey López

María González Gómez

Ramón García Argibay

Presidente: Don Santiago V. Amor Barreiro
Secretaria: Dona Rosa Ana Prada Queipo. 

Asiste  a  concelleira  delegada  de  Medio  Ambiente,  Sanidade,  Cultura,  Deportes  e 
Benester Social dona María Eugenia Martín Vicente,  para os efectos de informar á 
comisión  sobre  as  cuestións  que  se  plantexen  en  relación  ás  materias 
correspondentes á súa área.

Asiste a interventora accidental dona María del Carmen Crespo Doldán.

ORDE DO DÍA:
Punto primeiro.- Aprobación, se procede, de actas anteriores.

A acta correspondente ao 19 de abril  de 2013 resulta aprobada por maioría absoluta, 
coa abstención de don Francisco Villaverde Marcos por non ter estado presente nesa 
sesión e o voto favorable do resto dos  asistentes á comisión.

Punto  segundo.- Aprobación  inicial  da  modificación  da  Ordenanza  fiscal 
reguladora da taxa pola prestación do servizo de axuda no fogar.

O señor  presidente da comisión cede a palabra á concelleira delegada de Medio 
Ambiente,  Sanidade,  Cultura,  Deportes  e  Benestar  Social   dona  María  Eugenia 
Martín  Vicente,  a  cal,  substancialmente,  indica  que  esta  modificación  tanto  do 
regulamento como da ordenanza se fai por aplicación do decreto 90/2012 de 16 de 
marzo da consellería de Traballo e Benestar Social,  que é a que marca as pautas, 
deixando algo de liberdade aos concellos para elixir o prezo do pago dos usuarios de 
libre concorrencia, téndose elixido neste caso os mínimos permitidos pola normativa.

Polo grupo municipal socialista intervén don Francisco Villaverde Marcos para que 
se  lle  confirme  se  estas  novas  tarifas  son  por  adaptación  á  nova  lexislación, 

respondendo a señora Martín Vicente que si. 

Tras  un  breve  cambio  de  impresións  o  asunto  é  ditaminado  favorablemente  por 
maioría  simple  co  voto  a  favor  dos  membros  do  grupo  municipal  popular  e  a 
abstención do resto dos asistentes á comisión informativa.

Punto terceiro.- Moción presentada por dona Pilar Candocia, dona Olalla Alvite, 
dona  Susana  Mallo  e  don  Anxo  Doval,  sobre  o  abono  familiar  nos  prezos 
públicos (rexistro de entrada 11.414)

O  señor  presidente  da  comisión  cede  a  palabra  aos  propoñentes   da  moción, 
intervindo dona  Pilar Candocia Pita  para dicir, substancialmente, que xa en varios 
plenos comentaron este asunto, tendo sido o desencadeante o cobro dos abonos da 
piscina municipal. Solicitan que se estenda a todos os integrantes do núcleo familiar e 
demais ordenanzas municipais, explicando que a razón de poñer o límite en 25 anos é 
porque  así  o  está  a  considerar  Facenda   para  aplicar  os  descontos  e  tamén se 
recoñece  para  as  axudas  de   familia  numerosa,  aínda  que  realmente  os  mozos 
permanezan na actualidade na casa familiar ate moito mais tarde desa idade.

Intervén a señora secretaria dona Rosa Ana Prada Queipo para dicir que sendo esta 
materia de competencia plenaria, o momento para que o pleno realice modificacións 
é unha vez iniciado o expediente de modificación da correspondente ordenanza cos 
informes  e  estudos  económico  financieiros,  concretamente  durante  o  trámite  de 
exposición pública,polo que dende o seu punto de vista,  este asunto debería  ser 
reconducido a un rogo.  Indica que existe unha contradición consistente en que a 
iniciativa para as modificacións lle corresponde ao alcalde e a competencia para a 
súa aprobación lle corresponde ao pleno. 

Opina a señora  Candocia que como o alcalde ten potestade para presentalo como 
iniciativa  súa,  se  pode  converter  a  moción  nun  escrito  presentado  ao  alcalde, 
respondendo a señora secretaria que nese caso o problema de cara a este pleno é a 
ausencia do interventor e a falta do informe económico. Di a señora  Candocia  que 
entón non teñen problema en presentar o asunto como rogo  para que se inicie o 
procedemento. 

Reitera a señora secretaria que  o procedementalmente adecuado é presentar este 
texto  no apartado de rogos. 

A señora Candocia di que no apartado de rogos non hai compromiso  de ninguén, e 
que buscando a fórmula de que haxa compromiso do pleno de iniciar o expediente, 
como é competencia do alcalde, van solicitar que sexa  el quen  asuma no pleno o 
compromiso da modificación  para que conste así na acta da sesión.

E non habendo mais asuntos de que tratar o señor presidente da por rematada a 
sesión ás trece horas  e vinte minutos do día de referencia de todo o que eu como 
secretaria  certifico.


